Интегриран план Општина Босилово 2015-2017
Предговор 
Како мала, рурална општина со ограничени ресурси Босилово се соочува со голем број предизвици. Во текот на изминатите години беа изработени неколку развојни документи заедно со граѓаните на Општината Босилово со цел да се утврдат приоритетните потреби на граѓаните и проблемите што треба да се засегнат. Поради ограничениот обем на општинскиот буџет, не може секој од овие проблеми да се третира во исто време. Освен тоа, не е извршена приоритизација на разновидните развојни приоритети што се утврдени во различните документи кои може да послужат како насока за утврдување на конкретните мерки и проекти што треба да се спроведат во најблиска иднина (наредни 3 години). Исто така, ваквите развојни документи не содржат детали за конкретни проекти, како ни јасни показатели со кои ќе може да се измери напредокот во подобрувањето на квалитетот на живеење на нашите граѓани како резултат на нашите напори. Тие слабости се надминуваат со овој Интегриран план.
Општина Босилово е свесна дека за да се преточат развојните приоритети во конкретни проекти, за да се изнајдат средства за овие проекти и за истите да се спроведат потребно е многу време и поголеми ресурси од Општината. Бидејќи ресурсите ни се многу ограничени, треба да се фокусираме врз изработка и спроведување на проекти коишто се сметаат за врвен приоритет и за коишто е веројатно да се изнајдат финансиски средства од други извори. Од тие причини, Општината одлучи дека е неопходно да се изработи 3-годишен план, наречен Интегриран план 2015-2017, во кој ќе се утврди кои од стратешките приоритети треба да се засегнат како врвни приоритети, како истите би се имплементирале (што значи, преку кои расположиви програми, домашни и странски извори, би се барале дополнителни средства), колку ресурси се потребни за секој од проектите, како и тоа на кој начин ова соодветствува на буџетот на Општината. Ова не значи дека не се важни оние приоритети кои нема да ги засегнеме сега веднаш, туку само значи дека прифаќаме дека нашите ресурси се ограничени и дека треба да се фокусираме да ги користиме ресурсите на најекономичен начин за проекти за кои постои веројатност да се обезбеди финансирање и со коишто ќе се реализираат нашите најголеми приоритети. 
Би сакал да нагласам дека овој Интегриран план не треба да биде само обичен документ, туку треба да послужи како основа за изработка на конкретни акциони планови, проектни предлози и проектни апликации.
Општина Босилово веќе инвестираше близу 10.000 ЕУР. во подготовка на техничка документација за проектите вклучени во овој Интегриран план, што ја покажува нашата заложба и посветеност на овој план.
Понатаму, би сакал да подвлечам дека дури и со ограничени ресурси со кои располага, и буџетска ставка за капитални инвестиции од само приближно 450.000 ЕУР. годишно, во текот на изминатите години Општина Босилово реализира голем број на проекти соочувајќи се со предизвиците пред се поврзани со подобрувањето на квалитетот на живеење на своите граѓани. Овие проекти накратко се опишани подолу во овој Интегриран план, и се сведоштво за нашето искуство во управување и спроведување на проекти.
Љупчо Колев, Градоначалник на Општина Босилово

1. Мисија, визија и нашите приоритети
Мисијата на Општина Босилово е: “ Спроведување на законските надлежности на локалната власт, излегувајње во пресрет на жителите и градење на успесна и просперитетна Општина.”
Визијата на Општина Босилово е: “ Економски развиена Општина со решени инфраструктурни проблеми и подобрени услуги за граѓаните во Општината.”

Мисијата и визијата се разработени во неколку стратегии, програми и акциони планови: 

· Стратегија за локален економски развој
· Локален акционен план за заштита на животната средина
· Програма за развој на  Југоисточен плански  регион
Врз основа на овие документи, Општината изработи, а Советот на Општината го усвои, буџетот за 2015 година. Буџетот на Општина Босилово за 2015 година изнесува 145.192.229 денари, од кои  103.170.000 денари се оперативни расходи, а 42.022.229 денари се капитални расходи. Плаќањата по основ на камати за домашни кредити во 2015 година изнесуваа 300.000 денари (за повеќе информации види буџет на општина Босилово). Од буџетот за 2015 година оперативните расходи се фиксни, како и поголемиот дел од капиталните расходи (одржување). Според проценките, Општината на годишно ниво може да располага со буџет во износ од 1,5  милиони денари за кофинансирање на имплементацијата на проектите.  
Секој од стратешките документи на Општината, коишто беа изработени со помош на учеснички приод со што се осигура инпут од локалните засегнати страни, содржи повеќекратни стратешки цели. Засега не постои некоја општа приоретизација на стратешките приоритети. Интегрираниот план има за цел да ги утврди врвните приоритети меѓу овие стратешки цели, како и да определи кои проекти/активности да се спроведат во текот на наредните три години (2015-2017) со цел да се исполнат овие врвни стратешки цели, како и со конкретна изводливост што може да се финансира.Низ консултации со општинските одделенија, Општината ги утврди следниве приоритетни стратешки цели што треба да се постигнат:
· Подобрување на комунална инфраструктура
· Подобрување на условите во образованието
· Подобрување на социјалната инфраструктура (култура)
2. Остварување на приоритетните стратешки цели
Општина Босилово, од своите сопствени буџетски ресурси и средства од националната влада, планира да ги спроведе следниве проекти со цел да ги оствари приоритетните стратешки цели споменати погоре: 
	Стратешка цел
	Конкретна акција/проект
	Износ

	Подобрување на условите во образованието
	Замена на столаријата и инсталација на систем за централно греење во училиштето и училишната сала во селото Иловица
	6.500.000 денари

	Подобрување на локалната патна инфраструктура
	Изградба и асфалтирање на локалните улици во село Сарај во должина од 225 метри
	1.100.000 денари

	
	Асфалтирање на улица во селото Босилово, со вкупна должина од 300 метри
	1.800.000 денари

	
	Асфалтирање на улица во селото Босилово, со вкупна должина од 180 метри
	1.200.000 денари

	Уредување на јавни површини
	Изградба на плоштад со уредување во село Робово
	1.500.000 денари

	Водоснабдување
	Реконструкција на водоводната мрежа во село Дрвош
	4. 700.000 денари


Покрај тоа, Општина Босилово ги утврди следниве приоритетни проекти од своите стратешки цели за кои ќе биде потребно надворешно финансирање:
	Приоритетен проект 1. Подготовка на техничка документација за изградба на комунална фекална канализација во Босилово

	Врска со општинските стратешки планови
	Назив на планот/стратегијата:
Стратешки приоритет:
Специфична цел:
Акција:

	Вкупно потребни средства
	Износ на средства побарани однадвор
	Износ на средства одвоени од општинскиот буџет
	Потенцијален донатор

	30.000 евра
	27.000 евра
	3.000 (10%)
	ИПА Компонента 5. Рурален развој
ЕУ програми за ПГС

	Цел на Проектот
Целта на проектот е да се изготви техничка документација и финансиска анализа за подобрување на фекалната канализација во село Босилово, како неопходен чекор кон изградба на соодветна комунална канализација.
Очекувани резултати
Подготвени техничка документација за поврзување на жителите на село Босилово на фекалната канализација и финансиска анализа.
Главни активности
· Подготовка на тендерска документација 
· Објавување на тендер
· Избор на најповолна понуда
· Имплементацијата на договор за услуги за техничка документација и финансиска анализа
Постојна/веќе подготвена документација:
Техничка документација, вклучувајќи предмер (2006)
Проектен нацрт (види подолу).


	Приоритетен проект 2. Изградба на систем за наводнување за село Дрвош

	Врска со општинските стратешки планови
	Назив на планот/стратегијата:
Стратешки приоритет:
Специфична цел:
Акција:

	Вкупно потребни средства
	Износ на средства побарани однадвор

(МЗШВ на РМ , Управа за водостопанство) 
	Износ на средства одвоени од општинскиот буџет
	Потенцијален донатор

	250.000 Евра
	250.000 Евра (100%) 
	
	ИПА Компонента 5. Рурален развој
ЕУ програми за ПГС

	Цел на Проектот
Целта на Проектот е да се подобри системот за наводнување во село Дрвош.
Очекувани резултати
1. Изграден систем за наводнување во село Дрвош.
2. Подобрен пристап до наводнување за земјоделците.
Главни активности
· Подготовка на тендерска документација 
· Објавување на тендер
· Избор на најповолна понуда
· Изведување на работите
· Следење на изведувањето на работите
· Примопредавање на работите и официјалното отворање на системот за наводнување (во комбинација со земјоделски фестивал/фестивал на органска храна)
Постојна/веќе подготвена документација:
Проектен нацрт (види подолу).


	Приоритетен проект 3. Реконструкција на ОУ Гоце Делчев во село Еднокуќево

	Врска со општинските стратешки планови
	Назив на планот/стратегијата:
Стратешки приоритет:
Специфична цел:
Акција:

	Вкупно потребни средства
	Износ на средства побарани однадвор
	Износ на средства одвоени од општинскиот буџет
	Потенцијален донатор

	65.000 евра
	58.500 евра
	6.500 евра (10%)
	ИПА Компонента 5. Рурален развој
ЕУ програми за ПГС

	Цел на Проектот
Целта на проектот е да се реконструира основното училиште во село Еднокуќево.
Очекувани резултати
1. Реконструирано основно училиште
2. Зголемен простор за настава
Главни активности
· Подготовка на тендерска документација 
· Објавување на тендер
· Избор на најповолна понуда
· Изведување на работите
· Следење на изведувањето на работите
· Примопредавање на работите и официјално отворање на реконструираното училиште
Постојна/веќе подготвена документација:
Одобрено според урбанистички план.
Техничка документација/проект
Детален буџет
Проектен нацрт (види подолу).


	Приоритетен проект 4. Реконструкција на Домот на културата во село Турново

	Врска со општинските стратешки планови
	Назив на планот/стратегијата:
Стратешки приоритет:
Специфична цел:
Акција:

	Вкупно потребни средства
	Износ на средства побарани однадвор
	Износ на средства одвоени од општинскиот буџет
	Потенцијален донатор

	75.000 евра
	67.500 евра
	7.500 евра (10%)
	ИПА Компонента 5. Рурален развој

	Цел на Проектот
Целта на овој проект е да се реконструира Домот на културата во Турново.
Очекувани резултати
· Домот на културата во Турново целосно реконструиран
Главни активности
· Подготовка на тендерска документација 
· Објавување на тендер
· Избор на најповолна понуда
· Изведување на работите
· Следење на изведувањето на работите
· Примопредавање на работите и официјално отворање на реконструираниот Дом на културата
Постојна/веќе подготвена документација:
Одобрено според урбанистички план.
Техничка документација/проект
Проектен нацрт (види подолу).
Комплетен предлог-проект


	Приоритетен проект 5. Изградба на локален пат  и мост на река Турија за поврзување на населените места Босилово и Радово

	Врска со општинските стратешки планови
	Назив на планот/стратегијата:
Стратешки приоритет:
Специфична цел:
Акција:

	Вкупно потребни средства
	Износ на средства побарани однадвор
	Износ на средства одвоени од општинскиот буџет
	Потенцијален донатор

	340.000 евра
	300.000 евра
	34.000  (10%)  
	ИПА Компонента 5. Рурален развој
ЕУ програми за ПГС

	Цел на Проектот
· Поврзување на  населените места Босилово и Радово преку изградба на локален пат и мост на река Турија. .
Очекувани резултати:  

· Изграден мост
· Изграден локален пат
· Полесен пристап до земјоделско земјиште и индустриски објекти.
Главни активности
· Подготовка на тендерска документација 
· Објавување на тендер
· Избор на најповолна понуда
· Изградба на мостот и локалниот пат 

Постојна/веќе подготвена документација:
Техничка документација, 
Проектен нацрт (види подолу).


Повеќе детали за овие 5 проекти се дадени во Прилог 1.
3. Капацитет на Општината да спроведува проекти
Општина Босилово има широко искуство во спроведување на проекти, финансирани од различни донатори, што се гледа и во референците во Прилог III. Проектите во овој Интегрален план технички ќе ги спроведат соодветните одделенија од Општината, додека пак самото управување на проектите ќе го врши Одделението за ЛЕР на Општината, коешто беше одговорно за спроведувањето на голем број проекти во минатото.Севкупниот напредок на проектите ќе го следи Управен одбор во состав од Градоначалникот, членовите на Советот на Општината, како и претставници од крајните корисници на проектите.

Прилози
Прилог I. Приоритетни проекти за кои е потребно надворешно финансирање
	Приоритет 1. Зголемување на бројот на жители поврзани со комунална фекална канализација во Босилово


Причина за избор
Општината има за цел да се постигне универзален пристап до канализација за сите жители на нејзина територија од 2020 година. Отсуството на соодветен систем за канализација во сите населени места во општината беше идентификувано како проблем број еден во локалниот еколошки акционен план (ЛЕАП).
Анализа на проблемот и контекст
Општина Босилово нема фекална канализација. Во моментов, фекалните води на поголемиот дел од 1.698 жители и 67 стопански субјекти се одвива во септички јами или директно во животната средина (надворешни нужници), завршувајќи во подземните води и реката Струмица. Домаќинствата кои користат септички јами имаат трошоци од околу 20 евра месечно за празнење на јамите.
Во 2006 година, подготвена беше техничка документација за изградба на комунална фекална канализација, но поради ограничените буџетски средства и отсуството на надворешно финансирање за потребниот износ, проектот за изградба на фекална канализација никогаш не беше спроведен.
Предлог-проектот ќе обезбеди ажурирање на постојната техничка документација, која датира од 2006 година, и земајќи ги предвид можните иновации кои се случиле во меѓувреме и кои би можеле да бидат вклучени во техничката документација. Финансиската анализа, која исто така датира од 2006 година, треба да се ажурира, бидејќи постојат нови технологии за фекални канализации кои би имале ефект врз трошоците за инвестиција и оперативните трошоци, старите трошоци од 2006 година се променети, а и бројот на жители и стопански објекти во Босилово е сменет.
Цел, очекувани резултати и главни активности на проектот
Цел на Проектот
Целта на проектот е да се изготви техничка документација и финансиска анализа за подобрување на фекалната канализација во село Босилово, како неопходен чекор кон изградба на соодветна комунална канализација.
Очекувани резултати
Подготвени техничка документација за поврзување на жителите на село Босилово на фекалната канализација и финансиска анализа.
Главни активности
· Подготовка на тендерска документација 
· Објавување на тендер
· Избор на најповолна понуда
· Имплементацијата на договор за услуги за техничка документација и финансиска анализа
Показатели за успех
	Показатели
	Референтни податоци (2013)
	Цели (да се постигнат до 2017)

	Техничка документација за поврзување на жителите на село Босилово на фекална канализација и финансиска анализа
	Постои техничка документација и финансиска анализа (од 2006 година), но треба да се ажурираат
	Целосно ажурирани техничка документација и финансиска анализа


Корисници и каква полза имаат од проектот
1698 жители (446 домаќинства) на село Босилово

Општина Босилово има за цел да постигне универзален пристап до фекална канализација на својата територија до 2020 година. Овој проект е директен предуслов за започнување на изградбата на фекална канализација во село Босилово (другите села ќе следат во подоцнежните фази). Проценетите трошоци за изградба на фекална канализација во Босилово изнесуваат 1,1 милион евра, според цените од 2006 година. Проектот ќе ја формира основата за добивање на финансиски средства за изградба на фекална канализација во Босилово така што ќе се обрати и до централната власт и до банките за развој.
	Приоритетен проект 2. Изградба на систем за наводнување за село Дрвош


Причина за избор на проектот
Општината се стреми да ја зајакне економската база со цел да се намали невработеноста на нејзината територија и да се зголемат инвестициите во производството.
Земјоделството е еден од главните економски двигатели на општината и зголемувањето на земјоделското производство се очекува да има позитивен ефект на создавањето на работни места, како и на инвестициите во земјоделството. Прв поголема чекор напред кон зголемување на земјоделското производство е да се обезбеди пристап до системи за наводнување за целото земјоделско земјиште.
Изградбата на систем за наводнување за земјоделците беше вклучена како врвен приоритет во изборните програми на сите политички партии кои учествуваа на последните локални избори.
Анализа на проблемот и контекстот
Во село Дрвош, едно од 16-те населени места на територијата на општина Босилово, земјоделството е главен извор на приходи и вработување и обезбедува живеачка за 163 домаќинства или речиси 90% од населението од 699 лица.Обработливите земјоделски површини во Дрвош изнесуваат 118 хектари.
Недостатокот на вода, особено во текот на летото, доведе до ситуации земјоделците непотребно да ги губат засадените култури, да не се во можност да ги одгледуваат саканите количини или саканите вредни земјоделски производи и да се ограничени во одгледувањето на стоката.
Покрај тоа, земјоделците во моментов го користат постојниот комунален систем за водоснабдување за наводнување на својата земја.Не само што оваа вода е со квалитет што не е потребен за наводнување, туку исто така доведува до недостиг на вода за пиење за жителите на Дрвош, особено во текот на летото.
Постои лесно решение за овие проблеми, имено поврзување на земјоделско земјиште во Дрвош со постојната акумулација Чаушица (изградена 1989/1990 година, а која не се употребува за никакви цели во моментот), а што е предмет на овој проект. Акумулацијата содржи во просек 330.000 m3 планински води, што се доволни за наводнување на вкупно 227 ha плодно земјоделско земјиште, од кои 118 ха во атарот на село Дрвош. Системот за наводнување исто така ќе овозможи користење на т.н. систем капка по капка со што ќе се зголеми земјоделското производство и водата поефикасно ќе се употребува.
Системот за наводнување ќе овозможи зголемување на земјоделското производство, што ќе резултира во зголемени приходи, зголемени инвестиции и зголемена вработеност.Згора на тоа, ќе се овозми земјоделците да добијат пристап до субвенции од страна на државата за одгледување на култури со повисока вредност.
Цел, очекувани резултати и активности на проектот
Цел на Проектот
Целта на Проектот е да се подобри системот за наводнување во село Дрвош.
Очекувани резултати
1. Изграден систем за наводнување во село Дрвош.
2. Подобрен пристап до наводнување за земјоделците.
Главни активности
· Подготовка на тендерска документација 
· Објавување на тендер
· Избор на најповолна понуда
· Изведување на работите
· Следење на изведувањето на работите
· Примопредавање на работите и официјалното отворање на системот за наводнување (во комбинација со земјоделски фестивал/фестивал на органска храна)
Показатели за успешност на проектот
	Показател
	Референтни податоци (2013)
	Цели (треба да се постигнат до 2017 година)
	Да се постигне (месец/година)

	Изграден систем за наводнување
	Не постои систем за наводнување
	Целосно изграден систем за наводнување
	


Корисници и каква полза имаат од проектот
Земјоделците од селото Дрвош (и нивните семејства):посигурен и подобар пристап до вода за наводнување, најверојатно ќе резултира со зголемување на земјоделското производство, зголемени инвестиции, зголемување на приходите.
Невработените жители на општина Босилово:зго лемувањето на земјоделското производство ќе бара вработување на поголем број на работници на фармите во Дрвош.
Мултиплицирачки ефект, влијание и одржливост
Мултиплицирачки ефект
Проектот се очекува да има конкретни мултиплицирачки ефекти надвор од времетраењето на проектот (кој завршува во моментот кога биде воспоставен системот за наводнување). Подобрениот пристап до вода преку системот за наводнување ќе резултира во зголемување на земјоделското производство, приходите, инвестициите и вработеноста.Системот за наводнување, исто така, ќе овозможи почести жетви, придвижување кон култури со повисока вредност и од сточарство кон поледелство (што имаат повисока доходовна стапка). Сето ова ќе влијае врз приходите на земјоделците.
Влијание 
Многу веројатно е дека бројот на лица вработени во земјоделството ќе се зголеми, со оглед на тоа што зголемувањето на производството ќе бара дополнителна работна сила. Покрај тоа, се очекува инвестициите од страна на земјоделците да се движат нагоре, како ќе се зголемуваат нивните приходи. Двете ќе имаат позитивен мултиплицирачки ефект на економска база и вработеноста во Босилово.
Одржливост
Во однос на одржливоста, општината ќе го поседува и одржува системот за наводнување. Земјоделците кои го користат системот за наводнување ќе и’ плаќаат на општината надомест за одржување.
Техничко решение
Акумулацијата "Чаушица" ќе биде поврзана со главниот цевковод (1600 метри, дијаметар =250мм) до Дрвош, и секундарните (3000 метри) и терцијарите цевки (1500 метри) до индивидуалните земјоделци. Техничкиот проект е достапен на барање во општината.
Финансирање
Трошоци
Предмерот е достапен на барање од општината.
Приходи
Општината е во процес на пресметување на веројатните приходи што треба да се добијат од проектот (надомест за користење на водата по м3). Прелиминарните проценки се дека може да се движат до сума од 1000 денари по декар годишно (20% од оваа сума се користи во случаевите каде се користи системот капка по капка).
Влијание врз животната средина
Општината е во процес на финализирање на оценката за влијанието врз животната средина.
	Приоритетен проект 3. Реконструкција на ОУ Гоце Делчев во село Еднокуќево


Причина за избор на проектот
Иднината на нашите деца е еден од главните приоритети на општината.Сегашната училишна зграда содржи азбест, а тоа јавна опасност по здравјето на децата кои учат во зградата на основно училиште во Еднокуќево (како и жителите во непосредна близина на училиштето).Исто така, просторот во училиштето е толку ограничен што лекциите се предаваат во две смени, што има директно влијание врз образовните резултати на учениците.
Анализа на проблемот и контекст
Сегашната зграда на основното училиште во Еднокуќево е изградена во 1978 година и во неа учат 30 ученици (63% Македонци и 37% Турци), а е изградена од дрво, тули, бетон и азбест.Објектот е слабо одржуван од страна на Министерството за образование и наука од самото отворање, а како последица на тоа прозорците, подовите, вратите, тоалетите, греењето итн. станале застарени. Училниците се премногу мали за класовите и тешко е да се комбинираат паралелките, а како резултат на тоа часови се одвиваат во две смени, што има негативно влијание врз квалитетот на образованието.
Покрај тоа, училишната зграда содржи азбест, кој предизвикува рак и е забранет да се користат во градежништвото. Во согласност со законодавството на ЕУ, Македонија има донесено законодавство со кое се бара од општините да го елиминираат азбестот од јавните објекти, вклучувајќи ги и училиштата.
Во однос на енергетската ефикасност може да се направат значителни заштеди во оперативните трошоци, иако истите се и сега многу ниски:се очекува трошоците за енергија значително да се намалат (до 50%) со едноставни мерки како што е користење на двослојни прозорци, елиминирање на дупките во прозорците и изолација.
Проектот предвидува целосна реконструкција на училиштето (единствено училиште во општината кои сè уште не е реконструирано), како и додавање на уште една дополнителна училница. Општина Босилово веќе има подготвена техничка документација за реконструкцијата од сопствени средства.Се очекува дека по реконструкцијата, часовите ќе можат да се одвиваат во една смена, што веројатно ќе резултира во подобри образовни резултати.
Цел, очекувани резултати и активности на проектот
Цел на проектот
Целта на проектот е да се реконструира основното училиште во село Еднокуќево.
Очекувани резултати
1. Реконструирано основно училиште
2. Зголемен простор за настава
Главни активности
· Подготовка на тендерска документација 
· Објавување на тендер
· Избор на најповолна понуда
· Изведување на работите
· Следење на изведувањето на работите
· Примопредавање на работите и официјалното отворање на реконструираното училиште
Показатели за успешност на проектот
	Показател
	Референтни податоци (2013)
	Цели (треба да се постигнат до 2017 година)
	Да се постигне (месец/година)

	Реконструирано основно училиште
	Техничка документација изготвена од страна на општината од сопствени средства
	Целосно реконструирано основно училиште
	


Корисници и каква полза имаат од проектот
30 ученици од основното училиште Гоце Делчев: учениците ќе имаат подобри услови за учење во поголеми училници и нема да мора да одат на училиште во две смени, итн.
678 жители на Еднокуќево (165 домаќинства): жителите повеќе нема да се соочуваат со здравствени ризици заради азбестот кој е користен во изградбата на училиштето.
Општина Босилово:општината ќе имаат пониски сметки за електрична енергија.
Мултиплицирачки ефект, влијание и одржливост
Мултиплицирачки ефект и влијание
Проектот се очекува да имаат директно влијание врз здравјето и образовните резултати.Се очекува дека со работењето во една наместо две смени, учениците ќе имаат повеќе училишни часови, што најверојатно ќе резултира во подобри образовни резултати.
Очекуваните заштеди од пониските сметки за енергија ќе се користат од страна на општината за други образовни цели, со цел да се подобрат образовните резултати.
Одржливост
Во однос на одржливоста, училиштето ќе се одржува од страна на општината (финансиска и институционална одржливост).
Техничко решение
Детални технички информации се достапни на барање во општината
Финансирање
Трошоци
Предмерот е достапен на барање во општината.
Влијание врз животната средина
Се предвидува Проектот да има позитивно влијание врз животната средина, бидејќи ќе се намали количината на енергија, што пак ќе резултира во помалку загадување и помала емисија на CO2.
	Приоритетен проект 4. Реконструкција на Домот на културата во село Турново


Причина за избор на проектот
Општина Босилово нема заеднички простор, каде што може да се организираат невладини организации, културни организации и други активности и настани на заедницата.
Контекст и опис на проблемот
Различни подрачни и владини институции во моментов се сместени во зградата на општина Босилово.
Ова се однесува на:
· Агенцијата за финансиска поддршка во земјоделството и руралниот развој (голем број на посетители на дневна основа)
· Министерството за труд и социјална политика (обезбедува социјална помош)
· Комуналното претпријатие „Огражден“
· Подрачната единица на Министерството за правда
Поради ограничениот простор, овие институции имаат потешкотии да правилно да функционираат и имаат проблеми со архивите. Во моментов, некои од овие институции делат заеднички бироа, што им го отежнува непреченото работење во служба на нивните клиенти и гарантирањето на приватноста. Покрај тоа, општината има потреба од повеќе простор и би сакала да ги задржи своите активности концентрирани на едно место, односно во општинската зграда.
Исто така, сериозен проблем е недостигот од паркинг простор за посетителите на општинската зграда, која се наоѓа покрај главниот пат М-6 кој води кон границата со Бугарија. Сето ова придонесува за појава на проблеми и метеж во сообраќајот.
Во исто време, општината нема место каде да организира поголеми настани и собири. Домот на културата во Турново би бил логично место, сепак зградата е во 1950 година и содржи 400 м2 простор на два ката,  и е изградена во таков начин што тоа не ги исполнува барањата во денешното време: зградата содржи многу мали простори, но и’ недостасува простор за поголеми настани. Поради влошената состојба на објектот, само една од просториите е во употреба (до матичната служба), додека сите други соби се неискористени.Отсуството на доволно голем простор за настани на територијата на Босилово има негативно влијание врз организирањето на културни и социјални активности.

Понатаму, се очекува дека реконструкцијата на зградата може да доведе до заштеда на енергија од околу 30% на годишно ниво, заради подобри прозорци, изолација и употреба на други извори на енергија за греење.
Сите овие прашања е предвидено да се решат со реконструкција на Домот на културата во Турново. Целосна реконструкција на салата на Домот на културата во село Турново ќе овозможи објектот:
· да служи како мултифункционална зграда, обезбедувајќи голем простор за културни и слични видови настани од поголем обем (семинари, изложби, концерти и слично)
· да обезбеди канцелариски простор на вториот кат (7 простории) за подрачните канцеларии на владините институции, ослободувајќи простор во општинската зграда со што ќе може да се пресели матичната служба во општинската зграда
· да обезбеди канцелариски простор за НВО и културни организации на приземјето
· да обезбеди доволно простор за паркирање
Цел, очекувани резултати и активности на проектот
Цел на проектот
Целта на овој проект е да се реконструира Домот на културата во Турново.
Очекувани резултати
· Домот на културата во Турново е целосно реконструиран.
Главни активности
· Подготовка на тендерска документација 
· Објавување на тендер
· Избор на најповолна понуда
· Изведување на работите
· Следење на изведувањето на работите
· Примопредавање на работите и официјално отворање на реконструираниот Дом на културата
Показатели за успех
	Показател
	Референтни податоци (2013)
	Цели (треба да се постигнат до 2017 година)
	Да се постигне (месец/година)

	Домот на културата е целосно реконструиран и повторно отворен
	Техничката документаци за реконструкција е подготвена од сопствени средства на општината.
	Домот на културата е целосно реконструиран и повторно отворен
	


Корисници и каква полза имаат од проектот
Локални културни организации и здруженија на граѓани кои ќе имаат корист од подобрениот простор за организирање на културни и социјални настани.
14.260 жители на општина Босилово, кои ќе имаат корист од подобрените услугите на подрачните канцеларии на државните институции и зголемениот обем на услуги од културните организации и здруженијата на граѓани.
Општина Босилово, која ќе може да ја премести матичната служба од Домот на културата во општинската зграда и ќе има повеќе простор за обезбедување на услуги за жителите.
Мултиплицирачки ефект, влијание и одржливост
Мултиплицирачки ефект и влијание
Проектот се очекува да резултира директно во подобрено обезбедување на јавните услуги: подрачните единици на државните институции ќе се преселат во Домот на културата, каде што ќе имаат доволно простор за да примаат клиенти, водат архива и постават опрема, а општината ќе има повеќе простор на располагање во својата зграда за да обезбедува услуги на граѓаните.
Освен тоа, се очекува дека реконструкцијата на Домот на културата ќе даде поттик за животот на заедницата во Босилово, бидејќи локалните НВО и културни организации ќе имаат канцелариски простор и простор за организирање на поголеми настани. Згора на тоа, по реконструкцијата и отворањето на Домот на културата, локалните организации ќе можат да бараат дотации од Министерството за култура за организирање на активности и настани, што ќе придонесе кон подобриот квалитет на живеење во Босилово.
Одржливост
Домот на културата е во сопственост и управуван од страна на општината.Општината ќе ги покрие трошоците на одржување и работење на зградата од посебна буџетска ставка која ќе се воведе во буџетот на општината, откако објектот ќе биде реновиран.
Техничко решение
Неопходно е да се реконструира влезот во зградата и нејзините влезни врати.Потребно е внатрешно реновирање на скалите, прозорците, вратите, подовите, ѕидовите, таваните, ходниците, балконот и просториите. Деталните технички информации се опишани во техничкиот проект, достапен на барање во општината.
Финансии
Трошоци
Детални информации за пресметка на трошоците се достапни во Предмерот, кој е исто така достапен на барање од Општината.
Приходи
Општината е во процес на пресметување на приходите кои би се добиле од Домот на културата, што бара преговори со подрачните канцеларии на државните институции. Сепак, се очекува дека приходите од закупнини ќе бидат повеќе од доволни за да се покријат трошоците на одржување и работење. Згора на тоа, откако ќе биде реконструиран и отворен Домот на културата, општината ќе добие финансиски средства од Министерството за култура за одржување и работење на објектот.
Прилог II.Профил на општината 
Босилово
 е општина во југоисточниот дел на Македонија. Општина Босилово е, исто така, името на селото, каде што се наоѓа седиштето на општината. Општина Босилово е дел од Југоисточниот плански регион.
Општина Босилово како единица на локалната самоуправа е основана со почитување на  регулативата за територијална поделба, издадена во 1996 година, но Босилово работеше и претходно (од 1963 година) како општинска администрација.
Според последниот попис на населението (2002), населението на општина Босилово изнесува 14.260, од ​​кои 1698 живеат во општинскиот центар - Босилово, додека остатокот живее во 15 села на општината: Бориево, Гечерлија, Дрвош, Еднокуќево, Иловица, Моноспитово, Петралинци, Радово, Робово, Сарај, Секирник, Старо Балдовци, Турново, Хамзали и Штука. Географска област на Општина Босилово изнесува 149,5 км2
Етничките групи во општината се:
· Македонци = 13.649 (95,7%)
· Турци = 495 (3,5%)
· други = 116 (0.8%)
Општина Босилово се наоѓа во плодната Струмичка котлина помеѓу планините Огражден и Беласица. Реката Струмица и Турија минуваат низ оваа општина и се состануваат да ја формираат реката Струма во Република Бугарија. Општината на североисток се граничи со Општина Берово, како и со соседните општини Василево, Ново Село и Струмица на југозапад и овие општини го формираат Струмичкиот микро-регион. Важно е да се напомене дека општина Босилово е формираше заедничка администрација со општините Василево и Ново Село (заеднички служби), кои вршат работи од областа на даночната администрација, урбаното планирање и инспекциските служби.
Општината има прилично добра географска положба. Таа се наоѓа на само 7 километри од најголемиот урбан центар во регионот, градот Струмица, со која таа е поврзана со автопатот М-6. Овој пат, исто така, се поврзува општината и води до границата меѓу Република Македонија и Република Бугарија.
На регионалниот пат за Берово, кој оди преку планината Огражден и планината Малеш, исто така, минува низ општината, со што се заокружува источниот кружен артериски пат.
Поради специфичната географска положба, општина Босилово се карактеризира со две зонски клима - суб-медитеранска клима, со помали или поголеми наизменични замени со источно-континенталната клима. Мешањето на овие два клима остава  карактеристичен белег на регионот - долги, топли лета со високи пладневни температури и намалено годишно количество на врнежи, ниски зимски температури и појава на ветрови од сите правци.
Што се однесува до природните ресурси во општината не постојат ископувања на метали. Сепак, постои рудник на неметали. Рудникот за работа на фелдспат - Огражден е од натриумов типот и е единствениот во Република Македонија, како и на Балканскиот Полуостров.
Петрографските албаитови рудни тела имаат бела боја и имаат масивна текстура како и променлива структура. Во однос на минералните структура, тие содржат 89-94% албаит, 4-8% кварц, 0,5% серицит, како и некои остаток од рутил, титанит и алкрет.
Природен ресурс од посебен интерес за општината е добро познатото Моноспитовско блато, кое е во близина на селото Моноспитово. Моноспитовското блато е во групата на заштитени подрачја како споменик на природата. Тоа изобилува со различни примероци на флора и фауна, со што се овозможува реализација на повеќе проекти во областа на заштитата на животната средина, како и развој на еко-туризмот.
Главни стопански гранки се земјоделството и земјоделство. Околу 175 компании се регистрираат во општината. Главни приоритети за локален економски развој се:развојот на модерното земјоделско производство на здрава храна, развој на еко-туризмот, заштитата на животната средина, поддршка за развој на мали и средни претпријатија.
Преку средишен дел на општинската територија течат реката Струмица и реката Турија кои подоцна се влеваат во реката Струма во Бугарија.
Општинската администрација се состои од следниве сектори и одделенија:
· Одделение за правни работи, општи работи и јавни дејности
· Одделение за финансиски прашања
· Одделение за комунални работи/ услуги, заштита на животната средина и локален економски развој
· Одделение за внатрешна ревизија
· Одделение за инспекција (инспекторат)
· Одделение за управување со човекови ресурси
Општинската администрација има вкупен број од 25 вработени и поради тоа не е предвидено формирање на сектори во организациска смисла.
Исто така во општината постои и јавно претпријатие за комунални дејности - ЈПКД "Огражден" - Босилово. Главните задачи на оваа компанија се организацијата на водоснабдувањето во населените места, одржување на комуналната хигиена, одржување и реконструкција на уличното осветлување, како и одржување на отворената атмосферска канализација.

Прилог III.Проекти спроведени од Општина Босилово
	Наслов на проектот
	„Форуми на заедниците - Проект Форум“


	Проектен буџет (обезбеден од донатори)
	Назив на донаторот
	Сопствен придонес
	Датум (мм/гггг – мм/гггг)
	Проектни партнери

	1 900 000 денари
	СДЦ – Швајцарска агенција за развој
	2 625 585 денари
	08.2011 – 02.2012
	-Локална заедница село Штука
-училиште "Кирил и Методиј" - Турново
-Здружени на кавалџии и играорци село Штука

	Цел и резултати

	Цел:
· Повеќенаменски објект изграден во населба Штука,
· Заменет азбестен покрив со нов кровна структура на помошен објект на училиштето во населба Турново


	Наслов на проектот
	„Форуми на заедниците - Меѓуопштинскиот форум на Босилово и Василево“


	Проектен буџет (обезбеден од донатори)
	Назив на донаторот
	Сопствен придонес
	Датум (мм/гггг – мм/гггг)
	Проектни партнери

	3 400 000 денари

	СДЦ – Швајцарска агенција за развој
	1 700 000 денари
	07.2012 – 01.2014
	-Општина  Василево:
 -Комунално претпријатие "Огражден" - Босилово
-Комунално претпријатие "Турија" - Василево

	Цел и резултати

	· Набавена градежна механизација - ровокопач со корпа и нож за снег


	Наслов на проектот
	„Културен и образовен центар во село Босилово“


	Проектен буџет (обезбеден од донатори)
	Назив на донаторот
	Сопствен придонес
	Датум (мм/гггг – мм/гггг)
	Проектни партнери

	136 710 евра
	ИПА Програма за прекугранична соработка со Бугарија - Европска Унија
	
	07.2012 – 07.2014 
	- Општина Грмен (Република Бугарија)

	Цел и резултати

	· Изграден нов Центар за културни и образовни активности во населба Босилово.


	Наслов на проектот
	„Алтернативен туристички центар во село Моноспитово“


	Проектен буџет (обезбеден од донатори)
	Назив на донаторот
	Сопствен придонес
	Датум (мм/гггг – мм/гггг)
	Проектни партнери

	112 571 евра
	ИПА Програма за прекугранична соработка со Бугарија - Европска Унија
	
	07.2012 – 07.2014 
	- Општина Грмен (Република Бугарија)

	Цел и резултати

	· Изграден нов Алтернативен туристички центар во населба Моноспитово.


	Наслов на проектот
	„Изградба на тротоари во село Босилово“


	Проектен буџет (обезбеден од донатори)
	Назив на донаторот
	Сопствен придонес
	Датум (мм/гггг – мм/гггг)
	Проектни партнери

	3 000 000 денари
	Биро за регионален развој на Република Македонија
	
	07.2014 – 08.2014
	-Локална заедница на село Босилово

	Цел и резултати

	· Изградени тротоари од павер елементи во село Босилово по должина на главниот пат кој поминува низ селото со цел да се зголеми безбедноста на пешаците.


Прилог IV. Буџет на Општина Босилово 2015 година
�Согласно податоците од Националниот попис од 2002 година (извор: Државен завод за статистика)


��HYPERLINK "http://www.opstinabosilovo.gov.mk"�www.opstinabosilovo.gov.mk�

